
▌  وتەی وەرگێڕ
بیــردۆزی سیاســی لەمــەڕ مافــی جیابوونەوە 

سیاســییەکان  تیۆریســتە  کۆنەپارێــزە.  زۆر 

لەســەر بنەمای لیبراڵ-دێموکراسی تیۆرگەلێ 

جۆراوجۆریان ســەبارەت بــە مافەکانی کەمینە 

نەتەوەییەکان داڕشتووە. ناسراوترین بیردۆز لەم 

 Remedial( بــارەوە بیــردۆزی قەرەبووکەرەوەیە

Theory(. بەپێی ئەم تیۆرە لە ناو دەوڵەتگەلێک 

کە مافەکانی مــرۆڤ پارێــزراوە هاووڵاتییەکان 

مافــی جیابوونەوەیان نییە. جیابوونەوە تەنێ لە 

هەلومەرجێکدا دەبێتە ماف کە بە شــێوەیەکی 

بــەردەوام و سیســتەماتیک مافەکانــی مــرۆڤ 

پێشێل بکردرێت. 

گەرچی ئەم تیۆرە لــە ڕواڵەتدا باش دەنوێنێت، 

لــێ دوو کێشــەی ســەرەکی هەیــە: یەکــەم، 

مافەکانــی مرۆڤ لەســەر بنەمــای تاکگەرایی 

پێناســە کراون و پێمان ناڵێــت کەی مافەکانی 

نەتەوە بێدەوڵەتەکان پێشــێل کراون؛ و دووەم، 

لە پەیوەندیی نێوان دەوڵەتەکاندا زۆر بەسانایی 

باســی مافەکانــی مــرۆڤ دەبێتــە قوربانیــی 

بەرژەوەندیــی دەوڵەتــەکان. لەبــەر هەنــدێ، 

لە ســەدەی هاوچەرخــدا هــەر وەک دەبینین 

پێشــێلکردنی مــاف و ئازادییەکانــی کەمینــە 

نەتەوەییــەکان بووەتــە قەیرانێکــی جیددیــی 

مرۆڤی.

لە بەرامبەردا، تیۆرێکی تر هەر لەناو لیبراڵەکاندا 

هاتووەتە ئاراوە کە لە پەراوێزدایە. ئەم بیردۆزە کە 

بێران )Beran, 1984( دایڕشتووە ناوی بیردۆزی 

دڵخوازگەراییــه )Voluntarist Theory(. ئــەم 

بیردۆزە هەر لەســەر ئەو بنەمــا لیبراڵییەی کە 

گرنگی بە ئازادی و سەربەخۆیی تاکەکان دەدات 

داکۆکی لە مافــی پێکهێنانی جڤات دەکات، و 

لەسەر بنەمای ماف و ئازادیی پێکهێنانی جڤات 

داکۆکــی لەمە دەکات کە گەر زۆرینەی خەڵک 

لە هەرێمێکی تایبەتدا خوازیاری جیابوونەوە بن 

ئەوە مافیان هەیە دەوڵەتی خۆیان پێک بهێنن، 

بەبێ ئەوەی پێویســت بەمە بکات بیسەلمێنن 

کە مافەکانیان پێشێل کراوە. ئەم بیردۆزە تەنێ 

بۆ کەمینــە نەتەوەییەکان نییە و هەر کۆمەڵێک 

لەخۆ دەگرێت.

دەقــی خــوارەوە وەرگێڕانێکــە لــە پێشــەکیی 

»بیردۆزێکــی جیابوونــەوە: لەمــەڕ دیاریکردنی 

 )Wellman, 2005( سیاســی«  چارەنووســی 

و بــە مەبەســتی ناســاندنی ئــەم پەرتووکــە بە 

خوێنەری کــورد بڵاو دەکرێتەوە. کریســتۆفەر، 

نووســەری ئەم پەرتووکە، بەڕاشــکاوی داکۆکی 

ناساندنی پەرتووک؛ »بیردۆزێکی جیابوونەوە: لەمەڕ 
دیاریکردنی چارەنووسی سیاسی«

 کریستۆفەر هیس وێڵمەن
وەرگێڕ: ئەروەند سالاری

لە مافــی جیابوونــە دەکات. ئەو هــەر نەوەک 

بەرایی بە دابەشــبوونی یەکلایەنــەی دەوڵەتە 

تەواو ڕەوایــەکان دەدات، بەڵکوو بە پێویســتی 

کەمینــەی  جوداییخــوازەکان  کــە  نازانێــت 

نەتەوەیی یان کۆمەڵێکی کەمینە بە کولتووری 

جیــاواز و تایبــەت بەخــۆ بن. دەکرێــت بڵێین 

بیردۆزی ئەو، وەشانێکی بەڕۆژکراوەی بیردۆزی 

دڵخوازگەراییــە. خاڵــی بەهێــزی ئــەم تیــۆرە 

ئەمەیە کە چیتر مافــی جیابوونەوە لە ڕوانگەی 

دەوڵەتــە سەردەســتەکانەوە پێناســە نــاکات، 

بەڵکوو پێناسەکردنی ئەم مافە دەگەڕێنێتەوە بۆ 

کەمینەکان و نەتەوە بێدەوڵەتەکان.

▌  پێشەکیی پەرتووک
ئــەم پەرتووکــە هــەوڵ دەدات داکۆکییەکــی 

بێکەمایەسی و ڕاشکاوانەیە لە مافی جیابوونەوە 

بخاتە بەردەست. بەتایبەتی، بەڵگاندن بۆ ئەمە 

دەکات کە هەر کۆمەڵێک تا کاتێک جیابوونەوە 

سیاســییەکەی، خۆی و دەوڵەتی پاشــماوە لە 

هەلومەرجێکدا بهێڵێتەوە کە توانایی ڕاپەڕاندنی 

ئەرکــە سیاســییە گەوهەرییەکانیــان هەبێت، 

مافێکی ئەخلاقی بۆ جیابوونەوە هەیە.

بۆ باس لەســەر ئــەم تێــزە دۆخــی کەمایەتی 

داشــکاندنی بابەتەکەیــە. گەرچــی هەنووکــە 

خەریکــە گۆڕانکاریــی قووڵ بەســەر دۆکترینە 

و  دەوڵــەت  ســەروەریی  دوانەییەکانــی 

یەکپارچەیی خاکدا دێــت، و گەرچی زۆرینەی 

تیۆریستەکان ئێســتاکە دان بەمەدا دەنێن کە 

گرووپێــک کاتێک لــە ئاکامــی نادادپەروەریی 

درێژخایــەن و قــووڵ بە دەســتی دەوڵەتەکەی 

خەســاری پێگەیشــبێت، دەکرێــت مافێکــی 

قەرەبووکــەرەوەی بــۆ جیابوونــەوە هەبێت، لێ 

ئاماژەدان بەمەی کە هــەر گرووپێک، تەنانەت 

لە کاتێکدا کە دەوڵەتەکەی بە هیچ شــێوازێک 

هەڵســوکەوتی  نادادپــەروەری  و  زۆرداری  بــە 

جیابوونــەوەی  مافــی  نەکردبێــت،  لەگەڵــدا 

هەیە هێشــتا گەلێک جێی مشــتومڕ ماوەتەوە. 

هەروەهــا، گریمانەی زۆرینەی ئەو کەســانەی 

پشــتیوانی لــە مافــی ســەرەتایی جیابوونەوە 

دەکــەن ئەمەیــە کــە ئــەم چارەیخۆنووســینە 

سیاســییە دەبێت لەژێر یەک دروشــم و ئاڵای 

ناسیۆنالیســتیدا بێــت. کەواتــە، ڕوانگەی من 

دووهێندە مشتومڕورووژێنە: هەر نەوەک بەرایی 

بــە دابەشــبوونی یەکلایەنــەی دەوڵەتــە تەواو 

ڕەوایەکان دەدات، بەڵکوو بە پێویستی نازانێت 

کــە جوداییخــوازەکان کۆمەڵێکــی کەمینە بە 

کولتووری جیاواز و تایبەت بەخۆ بن.

کراوەبوونی ئانارکیستێک لە هەمبەر کەرتبوونی 

دەوڵەت سەرســووڕهێنەر نییە، لێ من هاوکات 

لەگــەڵ دەوڵەتخوازبوونم داکۆکی لە مافەکانی 

جوداییخوازەکان دەکــەم. هەروەک لە درێژەی 

بابەتــدا ڕاڤەی دەکەم، هیــچ لێکدژییەک یان 

تەنانەت خاڵێکی کێشــەخوڵقێن ســەبارەت بە 

بەهــادان بــە دەوڵەتــە ڕەوایەکان، لــە لایەک، 

و بەراییــدان بــە دابەشــبوونیان، لــە لایەکــی 

تــرەوە، بوونــی نییە. هــەر ئەمەی کــە دەوڵەتە 

سیاســییەکان بــە هــۆی ئەرکگەلــێ )میناک 

گەرەنتیکردنــی ئاشــتییەکی بێکەموکوڕی( بە 

بایەخدار و خاوەن بەها پێناســە دەکردرێن کە 

بەدیاریکراوی لێهاتوویی و شیانی ڕاپەڕاندنی ئەم 

ئەرکانەیان هەیە، ڕوونی دەکاتەوە کە دەشــێت 

ســنوورە ئۆلکەییەکانــی دەوڵەتە هەبــووەکان 

بەڕێگاپێــدراوی ســەرلەنوێ داڕێژرێنــەوە، بــە 

مەرجێک نە پڕۆسەکە و نە دەرەنجامەکانی ئەم 

سەرلەنوێ داڕشتنەوەیە کۆسپ و لەمپەڕ نەخاتە 

بــەر بەرهەمهێنانــی بەرژەوەندییــە سیاســییە 

خاڵێــک  هیــچ  بەکورتــی،  گەوهەرییــەکان. 

ســەبارەت بە پێداگری لەسەر گرنگیی دەوڵەت 

بوونی نییە کــە ناچارمان بــکات دەوڵەتەکانی 

ئێســتاکە لە فۆڕم و چوارچێوەی هەنووکەییاندا 

بهێڵینــەوە. هەروەهــا، هەر کە کەســێک دان 

بەمــەدا بنێت کــە دەکرێــت بەڕێگاپێــدراوی 

پێکهاتەی دەوڵەتەکان ئاڵوگۆڕی بەسەردا بێت، 



}   72  {

ئەم پرســیارە دروســت دەکات کە چما سنوورە 

ئۆلکەییەکانــی ئــەم دەوڵەتانە لەســەر بنەمای 

حەز و ویســتەکانی دانیشــتووانیان سەرلەنوێ 

دانەڕێژرێنەوە. بێ شــک، مەیسەر نییە بتوانین 

ســنوورە سیاســییەکان بــە شــێوازێک دیاری 

بکەینــەوە کە لەگەڵ ویســتی گشــت تاکێک 

بگونجێت، لــێ ئەمە وا ناگەیەنێــت کە دەبێت 

ڕێگری لــەو گۆڕانکارییانە بکەین کە ڕێژەیەکی 

زۆرتــری خەڵــک دڵخــۆش دەکات. بەکورتی، 

ئەگەر لای کەسێک چارەیخۆنووسین بایەخدار 

بێت، هۆکارگەلێ بەپێز بۆ گەیشــن بەم ئاکامە 

هەیە کــە خەڵک مافیان هەیە خۆیان ســنوورە 

سیاســییەکانیان دیاری بکەن. بێ گومان، ئەم 

هۆکارانە پەیوەســن بەمەی کە قورســاییەکی 

زۆرتریان هەبێت، بەڵام بۆڵگاندن بۆ ئەمە دەکەم 

کە تا کاتێک، بەبێ چێبوونی مەترســی لەسەر 

]ڕاپەڕاندنی[ ئەرکە سیاســییە گەوهەرییەکان، 

ســەرلەنوێ  سیاســییەکان  ســنوورە  بکرێــت 

داڕێژرێنەوە، ئەم هۆکارانە بەگشتی قورسایی و 

بایەخی زۆرتریان نییە.

بەر لــە باســکردنی پوختەیەک لە بەشــەکانی 

ئــەم پەرتووکــە، بهێڵــن ڕاشــکاوانە دان بە دو 

تایبەتمەندیــی ڕوانگــەی خۆم بنێــم. یەکەم، 

ئارگیومێنتی من مەرجدارە: ئاماژە بەمە دەکەم 

کــە ئەگــەر چارەیخۆنووســین بایەخــدار بێت، 

مافێکی ســەرەتایی بۆ جیابوونــەوە لە دەوڵەتە 

ڕەوایەکان بوونی هەیە. ئەو کەسانەی لە گرنگیی 

چارەیخۆنووسین بەگومانن و دەیان هەوێت ئەم 

کتێبە بخوێننەوە، لەمدا داکۆکییەکی چڕوپڕی 

لێ نادۆزنــەوە. بەپێچەوانە، بەبــێ بەڵگاندن وا 

گریمانەی دەکەم کــە، گەر بارودۆخەکە بەپێی 

چاوەڕوانییەکان بێــت و فاکتەرەکانی تر نەگۆڕ 

بن، دەبێت خەڵک لە نووســینی ]چارەنووسی[ 

ژیانــی خۆیان سەربەســت بــن. ئامانجی ئەم 

پەرتووکــە ئەمەیە لەم گریمانــە مامناوەندییەوە 

بەڵگانــدن بــۆ دەرەنجامگەلێ ســەرنجڕاکێش 

ســەبارەت بــە مۆڕاڵیتیی کەرتبوونــی دەوڵەت 

بکات. لەبەر هەندێ، بێ شک ئارگیومێنتی من 

لای ئەو کەســانە هیچ ناهێنێت کە لەگەڵ ئەم 

بۆچوونــەی من هاوڕا نین کە ئەم پێشــگریمانە 

سەرەتاییە مامناوەندی و قەبووڵکراوە.

دووەم، ئیــزن بدەن جەخت لەمــە بکەمەوە کە 

لێــرەدا داکۆکی لە »مافــی جیابوونەوە« دەکەم 

نــەوەک »جیابوونــەوە« خــۆی. جەخــت لــەم 

جیاوازییە دەکەمەوە چونکە خۆم بەمســۆگەری 

لایەنگــری جیابوونــەوە نیم. گەرچــی بەڕوونی 

دۆسیەگەلێک هەن کە تیایاندا بە دابەشبوونی 

دەوڵەتە هەنووکەییەکان ژیانی کەسانێکی زۆر بە 

شێوازێکی بەرچاو باشتر دەبێت، لێ تامەزرۆی 

دونیایەکی تەژی لە یەکەی سیاسیی گچکەی 

لەهەژماربەدەر نیم کە لە ناوخۆدا هاوچەشنیی 

زۆتریــان هەیە. بەپێچەوانــە، گومان دەکەم کە 

ئەگەر دەوڵەتەکان بــەردەوام بن لە پێکهێنانی 

یەکێتیگەلێ بەرینــتر و گەورەتری نێودەوڵەتی 

)ئەگەر تەنانەت پێکەوەلکاندنی یەکجارەکیش 

دەســتەبەر نەبێت( که ڕۆڵ و بایەخی ســنوورە 

سیاســییەکان بۆ ئامانجگەلێکی وەک سەفەر، 

بازرگانــی، کۆچکردن، ســەرلەنوێ  ئاڵووێــری 

دابەشــکردنەوەی ئابــووری، و تەنانەت کولتوور 

کەم کەنــەوە، وێ دەچێــت ژیانــی مرۆڤەکان 

باشــتر ببێــت. ســەرەڕای ئەمەش، هــەروەک 

کەســێک داکۆکــی لــە مافــی جیابوونــەوەی 

بێســووچ و بە ڕێکەوتن بۆ دوو هاوژین دەکات، 

تەنانــەت ئەگــەر پێداگــر بێــت لەســەر ئــەم 

بڕوایەی کە مــرۆڤ زۆربەی کات لــە هەڵەدایە 

کە جیابوونــەوە هەڵدەبژێرێت، منیش هاوکات 

لەگەڵ لایەنگرینەکردن لە دابەشبوونی دەوڵەت 

داکۆکی لە مافی جیابوونەوە دەکەم. ســاکاری 

 X کەمەوە، ئەمەی کە ژیرانەیە بۆ کەســێک کە

ئەنجام بدات بابەتێکــی جیاوازە لەگەڵ ئەوەی 

کە مافێکی ئەخڵاقییەتی کە X بەکردەیی بکات. 

ئێمە زۆرجار بە شێوەی ئەخلاقی ماف دەدەین 

بە کارێک کە بە شــێوازگەلێ ئەنجام بگیردرێت 

کە زۆرتریــن بەرژەوەندیی ئێمەیــان تێدا نییە، 

و منیش لێــرەدا داکۆکی لە مافــی جیابوونەوە 

دەکەم بەبێ ئەوەی کــە هیچ دڵنیاییەک بدەم 

کە حیزبە جیاییخوازەکان تەنێ بۆ ئەو دۆسیانە 

کەڵک لەم مافــە وەردەگرن کە لە لایەن من )و 

کەسانێکی تر( ڕێگەی پێ درابێت.

لە بەشی دووەمی ئەم پەرتووکەدا، بە ناونیشانی 

»لەمــەڕ دەوڵەتخــوازی«، پێشــانی دەدەم کــە 

بەکردەییکردنــی  و  ڕاپەڕانــدن  بــۆ  ناکرێــت 

مافەکانــی جیاییخوازان تەنێ پەنــا ببەینە بەر 

ئازادیی جڤاتەکان. چەند هۆکارگەلێکی تۆکمە 

بۆ ڕێگــەدان بە خەڵــک هەن کــە جڤاتەکانی 

خۆیــان هەڵبژێــرن، لێ داکۆکییەکی نەشــیاو 

ڕێگەخۆشــکەری  جڤاتــەکان  ئازادیــی  لــە 

ئانارکیســمە. دەوڵەتخــوازی لەگــەڵ ئازادیی 

بێمەرج و بێسنووری جڤاتەکان ناکۆکە، چونکە 

دەوڵەتــەکان دەبێــت یەکپارچەیــی خاکیــان 

هەبێت تــا ئەرکە گەوهەرییەکانیان ڕاپەڕێنن، و 

گەر دەوڵەتەکان تەنــێ زەخت لەو هاووڵاتییانە 

بکەن کــە بەسەربەســتی ڕەزامەندییان هەیە، 

ئەم یەکپارچەییە مەیســەر نابێت. لە کۆتاییدا، 

کەواتــە دەبێت لــە نێــوان دەوڵەتە سیاســییە 

ســەقامگیرەکان و ئازادیی نەشیاو و بێسنووری 

جڤاتــەکان یەکیــان هەڵبژێرین. ئانارکیســتە 

لیبەرتارییــەکان ئامــاژە بەمــە دەدەن کــە ئەم 

دووڕیانــی هەڵبژاردنە نیشــان دەدات کە چما 

گشــت دەوڵەتــە هەنووکەییەکان نــاڕەوان، لێ 

من بەڵگاندن بۆ ئەمە دەکەم کە پێچەوانەکەی 

ڕاســتە. ئــەم باســە دێنمە ئــاراوە کــە ڕەوایی 

ئــەو دەوڵەتانەی لــەڕووی ئۆلکەیــی و خاکەوە 

پێناســەکراون هێمایــە بــۆ ئەمەی کــە دەبێت 

ئازادیــی جڤاتــەکان لە بەســتێنی سیاســیدا 

لێکدانەوەی بــۆ بکردرێت و ئەمــەی کە، وەک 

دەرەنجامێک، نەشیاوە لەسەر بنەمای مافێکی 

ڕەها بۆ ئازادیی جڤاتەکان مافگەلێ بێسنوور بۆ 

جیابوونەوە جێگیر بکردرێن.

بەشی سێیەم، »بەهادان بە چارەیخۆنووسین«، 

بەشی ســەرەکیی ئەم پەرتووکەیە. لەم بەشەدا 

شی دەکەمەوە کە پابەندبوون بە دەوڵەتخوازی 

ملکەچمان ناکات لە بایەخی چارەیخۆنووسین 

ڕوو وەرگێڕیــن. ڕاســتە کــە ناکرێت کەســێک 

بــە بەردەوامی پشــتگیری خــۆی بــۆ دەوڵەتە 

سیاسییەکان دەرببڕێت و هاوکات دان بە مافە 

بێســنوورەکانی جوداییخوازاندا بنێت، لێ ئەمە 

ناگەیەنێت کە ناکرێت هیــچ مافێکی بنەڕەتی 

بــۆ جیابوونــەوە بوونی هەبێت. بە ســەرنجدان 

بە شــیکردنەوەی ڕەوایی سیاسی کە لە بەشی 

دووەمــدا خراوەتــە ڕوو، پێشــنیار دەکــەم کــە 

دەبێت ڕێگــە بــەو جیابوونەوانە بدەیــن کە لە 

هەمبەر بەرهەمهێنانی بەرژەوەندییە سیاســییە 

کەواتــە،  نابــن.  بەربەســت  گەوهەرییــەکان 

ئەم باســە دەخەمە ڕوو کە گشــت ئــەو کۆمەڵە 

جوداییخوازانەی کە دەتوانن بەلێهاتوویی ئەرکە 

سیاسییە گەوهەرییەکان ڕاپەڕێنن )و دەوڵەتانی 

سیاســییەوە  لــەڕووی  خۆیــان  پاشــماوەی 

سەقامگیر بەجێ دەهێڵن( مافێکی بنەڕەتییان 

بۆ جیابوونەوە هەیە. خاڵی سەرەکی ئەمەیە کە، 

تەنانەت ئەگەر بەرژەوەندییەکانی سەقامگیریی 

سیاســی بــە ڕادەیەک گرنگ بن کە قورســایی 

و بایەخیــان لــە داخوازییــە دژبەرەکانی ]ئەم 

سەقامگیرییە[ بۆ ئازادیی جڤاتەکان زۆرتر بێت، 

چارەیخۆنووســین هێشــتا پڕبایەخ دەمێنێتەوە 

و دەبێــت لەو دۆســیانەدا کــە بەکردەییکردنی 

]چارەیخۆنووســین[ ناتەبایی و ناکۆکی لەگەڵ 

دابینکردنی ئەو بەرژەوەندییە سیاســییانە نییە 

ڕێگــەی پێ بدرێــت. بەکورتــی، بژاردەکانمان 

لــە  پشــوودرێژی  بــژاردەی[  ]دوو  لەنێــوان 

هەمبــەر ئاژاوە و بێســەروبەریی ئانارکیکی یان 

پاراســتنی دەوڵەتەکانــی ئێســتاکە لــە فۆڕم و 

چوارچێوەی هەنووکەییاندا ســنووردار نین؛ ئەو 

دەوڵەتخوازانــەی کــە لایان چارەیخۆنووســین 

خــاوەن بەهایــە، دەتوانــن و دەبێت ئامــاژە بۆ 

بژاردەی سێیەم بدەن: سەرلەنوێ داڕشتنەوەی 

ســنوورە ئۆلکەییەکانی دەوڵەتەکانی ئێســتاکە 

بە ڕەچاوکردنی ویســتەکانی پێکهاتەکان تا ئەو 

کاتەی ئەم ســەرلەنوێ ســازدانەوەیە کێشە بۆ 

بەرژەوەندییەکانی ســەقامگیریی سیاسی چێ 

نەکات.

لــە بەشــی چوارەمــدا، »لینکۆڵن لــە هەمبەر 

ســەر  تیشکخســتنە  بــە  جیابوونــەوە«، 

دژایەتییەکانی ئەبراهــام لینکۆڵن بۆ داخوازی 

جیابوونــەوە،  بــۆ  ئەمریــکا  کۆنفیدراســیۆنی 

تاووتوێی هەڵوێســتی ڕەوام لەمەڕ دابەشبوونی 

یەکلایەنــەی دەوڵەت دەکــەم. ڕاڤەکردنی ئەم 

مــژارە فێرکارانــە و بەکەڵکە، نەتەنــێ بە هۆی 

ئەمەی کە پێشان دەدات چلۆن بیردۆزی من بۆ 

جیابوونەوە ئاماژە بە ناکۆکییەکی جیاییخوازیی 

ڕاســتەقینە دەدات، بەڵکوو چونکە ئەمە ناچارم 

دەکات بەرهەڵســتی دژایەتییەکانــی لینکۆڵن 

بۆ دابەشــبوونی دەوڵەت بدەمەوە، کە بەشێکە 

لەمــەی تــا ئەمــڕۆش جەمــاوەری زۆرە. پــاش 

شــیکردنەوەی دە تانــەی لینکۆڵــن لــە بزاڤی 

]لــە  ئەمریــکا  باشــووری  ســەربەخۆییخوازی 

ساڵەکانی ١٨٦١ تا ١٨٦٥دا[، شی دەکەمەوە 

کە هیچ کامیان لۆژیکی و جێی قەناعەت نین. 

لە دواییــدا دەگەمە ئەم ئەنجامــە کە، گەرچی 

ئارگیومێنتەکانی لینکۆڵن خۆبەخۆیان تەواوکەر 

ڕێگەپێشــاندەرە  مــن  ڕوونکردنــەوەی  نیــن، 

بــەرەو ئارگیومێنتێکــی بەدیل کە باشــتر ئەمە 

شــی دەکاتەوە کە چــما یەکێتی پاســاودەری 

بەرەنگاربوونەی جیابوونەوەی سیاسی بووە.

لە بەشی پێنجەمدا، »ڕاستی لە ناسیۆنالیزمدا«، 

نــاکات  پێویســت  کــە  دەهێنمــەوە  بەڵگــە 

گرووپێــک نەتەوەیەکــی کولتــووری بێــت تــا 

شــیاوی کەڵکوەرگرتــن لــە مافــی جیابوونەوە 

زۆرینــەی  نەریتــی،  شــێوازێکی  بــە  بێــت. 

چارەیخۆنووســینی  پڕهەراوهوریای  لایەنگرانی 

سیاســی ئەو ناسیۆنالیســتانە بــوون کە ئیدعا 

دەکــەن هــەر نەتەوەیەک مافــی دامەزراندنی 

دەوڵەتــی خــۆی هەیــە. دان بەمــەدا دەنێــم 

کە بەگشــتی گرووپــە نەتەوەییــەکان زۆرترین 

سیاســی  چارەیخۆنووســینی  بــۆ  خولیایــان 

هەیــە، لێ شــی دەکەمەوە کــە تایبەتمەندییە 

کولتوورییــەکان خاڵی ســەرەکیی ململانێکان 

و پرســی جوداییخــوازی نیــن. لــە ڕوانگــەی 

منــەوە، لێهاتوویــی سیاســی گرنگترین خاڵە، 

و نەتەوەبوونــی گرووپێــک لەوپەڕیــدا دەوری 

فاکتــەری دووەم لــە شــیان و لێهاتووبوونی بۆ 

مافــی جیابوونــەوە دەبینێــت، بەتایبــەت لەو 

کولتووریــی  ســەرکۆڵەکەی  کــە  دۆســیانەدا 

گرووپەکــە هێزی خۆی بــۆ ڕاپەڕاندنــی ئەرکە 

سیاسییە گەوهەرییەکان خستبێتە گەڕ.

لە بەشــی شەشەمدا، بە ناونیشــانی »زۆرەملێ 

و چەوســاندنەوەی سیاســی«، تیشک دەخەمە 

ســەر ئەم نیگەرانییە کــە دانپێدانانــی فەرمی 

بــە  جیابوونــەوە،  مافــی  بــە  دامەزراوەیــی  و 

ئیزندانــی کۆمەڵە کەمینەکان بۆ هێشــتنەوەی 

دەستبەســەریدا،  لــە  هاونیشــتمانییانیان 

بڕیاردانــی دێموکراتییانــە بــە لاڕێــدا دەبات. 

ئەمەیــە  لێــرەدا  ســەرەکییەکە  نیگەرانییــە 

کــە کۆمەڵــەکان، بــەم هەڕەشــکەردنە کــە لە 

حاڵەتێکــدا کــە داواکانیــان وەدی نەیێت جیا 

دەبنــەوە، دەتوانن هاووڵاتییانیــان ناچار بکەن 

و/یان بە سوودوەرگرتنی زۆرتر لە ڕادەی پشکی 

لــە بەرژەوەندییەکانی  دادپەروەرانــەی خۆیان 

هاوبەشــیی سیاســی، ئیستیســماریان بکەن. 

لــە وەڵامــدا، دان بەمــەدا دەنێم کــە لەوانەیە 

بگۆڕدرێــت،  سیاســی  بڕیاردانــی  داینامــۆی 

و لەوانەشــە ئــەو کۆمەڵانــە هەنــدێ جــار بۆ 

بەرژەوەندیــی خۆیــان توانایــان بــۆ هاتنەدەر 

بقۆزنەوە، لێ )پاش پێشکەشکردنی شرۆڤەیەک 

لە مۆڕاڵیتیی زۆرەملێ و چەوســاندنەوە( ئاماژە 

بەمــە دەدەم کە بیــردۆزی من بــۆ جیابوونەوە 

ڕێگە بە گرووپێک نادات بە شێوەیەکی کاریگەر 

و ئەوتــۆ زۆرەملێ لــە هاونیشــتمانییانی بکات 

یان بیانچەوســێنێتەوە. هەروەها، تا ڕادەیەکی 

زۆر ئــەم گۆڕانکارییانــە بە هۆکارگەلــێ تەیار و 

دەستەبەرکراو لە بەرژەوەندیی بەفەرمیناسینی 

یاســایی مافی جیابوونەوە دەزانم. بە بۆچوونی 

مــن، دێموکراســییەکان ئێســتاکە خەوشــدار 

و  گەشــەپێدان  بــە  دەشــێت  و  گەندەڵــن  و 

سیاســیی  بانــدۆری  ئاســتی  بەرزکردنــەوەی 

گرووپــەکان، کە وێ دەچێــت لەگەڵ مافێکی 

کاریگەر بۆ چوونەدەردا بن، چاکســازییان تێدا 

بکردرێت.

لــە بەشــی حەوتەمــدا، »جیابوونــەوە و مافــی 

نێونەتەوەیــی«، ئەم مــژارە تاوتــوێ دەکەم کە 

گەلۆ باشترین سیستەمی یاسایی نێونەتەوەیی 

بەفەرمی دان بە مافی ئەخلاقیی جیابوونەوەدا 

دەنێــت و ئەم مافە دەســەپێنێت. بــە بەڵگەوە 

ئەخلاقییــەکان  مافــە  کــە  دەدەم  پێشــانی 

بــۆ جیابوونــەوە بــاری لۆژیکیــی بەڵگانــدن و 

ســەلماندن دەخەنە ئەســتۆی ئەوانەی نکۆڵی 

و  دەکــەن،  سیاســی  چارەیخۆنووســینی  لــە 

هەروەهــا ئەمــەی کــە چەنــد هۆکارێــک بــۆ 

گومانکردن لەمە هەن کــە دڕدۆنگەکان بتوانن 

لــە بەرژەوەندیــی ئازادیــی سیاســی هەرەس 

بــەم پێشــگریمانە بهێنن. لــە کۆتاییــدا، دان 

بەمــەدا دەنێم کــە ئەمــە پرســیارێک نییە کە 

تەنــێ لــە لایــەن فەیلەســووفەکانی ئەخلاق 

باشترین وەڵامی پێ بدرێتەوە؛ پسپۆڕانی مافی 

نێونەتەوەیی، کۆمەڵناســان، و تیۆریســتەکانی 

پەیوەندییــە نێودەوڵەتییــەکان بەشــێک لــەو 

کەســانەن کە بۆ وەڵامدانــەوەی هەندێک لەم 

پرسیارە ئەزموونییانەی کە دەبێت بە ئاراستەی 

یەکلاییکردنــەوە و چارەســەرکردنی ئەم پرســە 

بورووژێندرێــن تەیارتــرن. ســەرەڕای ئەمەش، 

تەنانەت ئەگەر لامان ڕوون بێتەوە کە بێمشووری 

و تەنانەت نابەرپرسیارێتی بێت کە لەم قۆناغەدا 

مافــی جیابوونــەوە لــە مافــی نێونەتەوەییــدا 

بەفەرمــی و دامەزراوەیــی بکردرێــت، ئەمــە وا 

ناگەیەنێت کە لە ئێســتادا مافــە ئەخلاقییەکە 

بوونی نییە یان ئەمەی کە نابێت کار بۆ ڕیفۆڕمی 

ئــەو بکەرە نامۆڕاڵــە نێودەوڵەتییانــە بکەین کە 

لە ئێســتادا بەفەرمیکردنی چارەیخۆنووســینی 

سیاسییان نەشیاو و نالەبار کردووە.

لە کۆتاییدا، لە بەشــی هەشتەم، بە ناونیشانی 

بەربوورییەکــی  مەخمــەری«،  »ئاڵوگــۆڕی 

نیــن  دوور  ئێمــە  ڕوو:  دەخەمــە  گەشــبینانە 

ئەکتــەرە  و  تیۆریســتەکان  کــە  ڕۆژەی  لــەو 

نێودەوڵەتییەکانی بواری ڕامیاری ڕێز لە گرنگیی 

چارەیخۆنووسینی سیاسی بگرن، و کاتێک ئەو 

ڕۆژە گەیشت، گرووپەکان دەنگ بە جیابوونەوە 

نادەن. هیوا و چاوەڕوانیی من ئەمەیە کە ئەگەر 

سەرهەڵدانی بەردەوامی هاوکاریی نێودەوڵەتی، 

مافــی نێونەتەوەیــی، دێموکراســی، مافەکانی 

مرۆڤ، مافەکانی گرووپەکان و چارەیخۆنووسین 

بەرەبەرە ئاڵوگۆڕ لە دیمەنــی نێودەوڵەتی پێک 

بهێنێت، بینــەری کەمبوونەوەی پەیوەندیداری 

کۆمەڵــەکان،  ســکاڵاکانی  نادادپــەروەری، 

لــە هەمــووان  و،  تامەزرۆیــی جوداییخــوازان 

بەرچاوتر، بایەخی ســەروەریی دەوڵەت دەبین. 

لە ئەوهــا دۆخێکــدا، بەمەی کــە دەوڵەتەکان 

بزاڤە سەربەخۆییخوازەکان  بەرهەڵستی  کەمتر 

دەبنەوە و لە بەرامبەردا پاڵنەرەکان بۆ گەیشن 

بــە دەوڵەتی ســەربەخۆ کەم دەبنــەوە، هەموو 

هەلومەرجێک بۆ چاوەڕوانیی دامرکانی گرژیی 

جیاییخــوازی  ململانێکانــی  بــە  بارگاویکــراو 

